
Na osnovu člana 34. stav (5) Zakona o zaštiti i dobrobiti životinja BiH ("Službeni glasnik BiH", 

broj 25/09), Ministarstvo spoqne trgovine i ekonomskih odnosa Bosne i Hercegovine, na 

prijedlog Kancelarije za veterinarstvo Bosne i Hercegovine, donosi  

 

 

PRAVILNIK  

O NAČINU VOĐENJA EVIDENCIJE O EKSPERIMENTALNIM ŽIVOTINJAMA I 

VRSTAMA EKSPERIMENATA  

 

 

Član 1. 

(Predmet)  

 

Pravilnikom o načinu vođenja evidencije o eksperimentalnim životinjama i vrstama 

eksperimenata (u daljem tekstu: Pravilnik) propisuju se oblik, sadržaj i način vođenja evidencija 

o eksperimentalnim životinjama i vrstama eksperimenata.  

 

Član 2. 

(Obaveza vođenja evidencija)  

 

Rukovodilac objekta za eksperimentalne životinje, unutar pravnog lica registrovanog za 

implementaciju eksperimenata na životinjama, mora tokom kalendarske godine da vodi 

sljedeće evidencije:  

a) evidenciju o ukupnom broju i vrsti korištenih eksperimentalnih životinja (obrazac br. 1);  

b) evidenciju o broju i vrsti korištenih eksperimentalnih životinja i svrsi eksperimenta (obrazac 

br. 2);  

c) evidenciju o broju i vrsti eksperimentalnih životinja korištenih u eksperimentima sa ciljem 

zaštite ljudi, životinja i okoline (obrazac br. 3);  

d) evidenciju o broju i vrsti eksperimentalnih životinja korištenih u eksperimentima u vezi sa 

bolestima i raznim poremećajima zdravstvenog stanja ljudi  (obrazac br. 4).  

 

Član 3. 

(Obaveza dostavljanja evidencija)  

 

Pravna lica, registrovana za implementaciju eksperimenata na životinjama, moraju Kancelariji 

za veterinarstvo BiH da dostave obrasce svih propisanih evidencija iz člana 2. ovog Pravilnika 

za tekuću godinu, do 31. januara naredne godine.  

 

Član 4. 

(Obaveza čuvanja evidencija)  

 

Pravna lica, registrovana za implementaciju eksperimenata na životinjama, moraju da čuvaju 

evidencije iz člana 2. ovog Pravilnika najmanje tri godine od datuma posljednjeg unosa.  

 

Član 5. 

(Prelazne odredbe)  

 

Pravna lica koja su prije stupanja na snagu ovog Pravilnika obavljala eksperimente na 

životinjama, način vođenja evidencije o eksperimentalnim životinjama i vrste eksperimenata 

moraju da usklade sa odredbama ovog Pravilnika do 31. decembra 2010. godine.  



Član 6. 

(Prilog Pravilnika)  

 

Obrasci evidencija br. od 1 do 4, iz člana 2. ovog Pravilnika, štampani su u prilogu ovog 

Pravilnika i čine njegov sastavni dio.  

 

Član 7. 

(Stupanje na snagu)  

 

Ovaj Pravilnik stupa na snagu osmog dana od dana objavljivanja u "Službenom glasniku BiH".  

23. februara 2010. godine 

Sarajevo  

 

Ministar 

Mladen Zirojević, s. r.  



 





 


